
Frumsýning

Leygardagin 29.03. kl. 2115 Leygardagin 29.03. kl. 2330

Sunnudagin 30.03. kl. 2000 Sunnudagin 30.03. kl. 2215

Billettprísur: 70,- kr.
Fríggjadagin 28.03. kl. 2230 Leygardagin 29.03. kl. 2230

Sunnudagin 30.03. kl. 2200

Í tí heimi, hann livur í, er
altíð nátt – men myrkrið er
fylt við ljóði, anga og
smakki, sum tey flestu
ikki skilja. Gott nokk er
Matt Murdock, advokatur,
blindur, men hini fýra
sansir hansara virka óal-
mindiliga væl.

Um dagin stríðinst Mur-
dock í rættarsalinum fyri
tey kúgaðu; um náttina er
hann Daredevil – Maðurin
uttan ótta – ein masku-
maður, náðileysur hevnari,
sum lúrir í stórbýarins

myrku gøtum og tryggjar,
at rættvísi má sigra.

Tí rættvísi er, sum okk-
um øllum kunnugt, eisini
blint, og sum Daredevil
sigur við brotsmenninar,
ið ganga fríir: »Eg vóni, at
tú finnur rættvísi, áðrenn
rættvísið finnur teg!«

Daredevil er tann nýggj-
asti í røðini av Marvel
Comic’s superhetjum, sum
nú fær sín egna stórsligna
spælifilm – eftir Batman,
X-Men, Blade og Spider-
Man.

Skaparin av Daredevil
er Stan Lee, sum fylti 80 í
desember. Hann var re-
daktørur hjá Marvel
Comics í 1972, og um-
framt Daredevil hevur
hann eisini havt ábyrgdina
av røðunum um Spider-
Man, the Incredible Hulk,
the Fantastic four, Iron
Man, X-Men, silver Surfer
og Dr. Strange. Lee er so-
leiðis tann bakmaðurin við
størstari ávirkan í allari
teknirøðarsøguni. Navn
hansara hevur figurerað á

Frumsýning Fríggjadagin 04.04.

Daredevil milliardum av teknirøðar-
heftum í 75 londum, og
bara í Evropa verða seldar
yvir 35 milliónir hefti ár-
liga. Og eins í væleydnaðu
projektunum framman-
undan er Lee sjálvandi aft-
ur beinleiðis við sum exe-
cutive producer.

Drongurin Matt Mur-
dock (Scott Terra) veksur
upp hjá pápanum, tí av-
dankaða boksaranum, Jack
»The Devil« Murdock
(David Keith). Tá faðirin
vinnur ein dyst, sum pro-
motorur hansara hevði lagt
til rættis, at hann skuldi
tapa, er revsingin, at hann
verður bukaður í hel. Tá
Matt finnur deyða pápa
sín, flýggjar hann í panikki
og verður orsøk til eina
ólukku, har hann verður
raktur av einum radioak-
tivum útláti, sum kostar
honum sjónina.

Sum vaksin mennir
Matt (Ben Affleck) hinar
sansir sínar (hoyri-, lukti-,
og følisansin) til eina per-
fektión, sum kompenserar
hansara breki. hann »sær«
við hjálp frá ljóðvibira-
tiónum, og hjartarútmur
frá øðrum menniskjum
eru fyri hann eitt eins vist
samleikapunkt, sum
fingramerki og dna-roynd-
ir eru hjá løgregluni.

Hann vígir lív sítt til
dystin fyri rættvísi.

Hann verður juristur og
letur saman við vininum
Franklin »Foggy« Nelson
(Jon Favreau) eina sakfør-
araskrivstovu í Hells Kit-
chen – í slummbýlingi-
num, har hann vaks upp.
Og tá tað eydnast teimum
kriminellu at snýta rættar-
skipanina, umskapar hann

seg um náttina til Dare-
devil, ið nú fer til verka og
tryggja, at rættvísi má
sigra. Tað góða móti tí
ónda, rættvísa móti sjálv-
tekt er tann moralska tví-
støðan, sum Matt Mur-
dock hvønn dag má stríð-
ast við, og sum ger hann
meira tryktan og depri-
meraðan enn flestu av hin-
um superhetjunum.

